ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Հայաստանի Հանրապետության կառավարության որոշման նախագծի անհրաժեշտությունը պայմանավորված է «Քաղաքացիական կացության ակտերի գրանցման մասին» 2021 թվականի հունվարի 19-ի ՀՕ-66-Ն, «Տեղական ինքնակառավարման մասին» 2002 թվականի մայիսի 7-ի ՀՕ-337-Ն, «Երևան քաղաքում տեղական ինքնակառավարման մասին» 2008 թվականի դեկտեմբերի 26-ի ՀՕ-5-Ն և «Հայաստանի Հանրապետության բյուջետային համակարգի մասին» 1997 թվականի հունիսի 24-ի ՀՕ-137-Ն օրենքներում 2025 թվականի դեկտեմբեր ամսին կատարված փոփոխություններով։ 
 Մասնավորապես, «ՀՀ բյուջետային համակարգի մասին» 2025 թվականի դեկտեմբերի 17-ի թիվ ՀՕ-521-Ն օրենքով կատարված փոփոխությունների արդյունքում քաղաքացիական կացության ակտեր գրանցելու, դրանց մասին քաղաքացիներին կրկնակի վկայականներ, քաղաքացիական կացության ակտերում կատարված գրառումներում փոփոխություններ, լրացումներ, ուղղումներ կատարելու և վերականգնման կապակցությամբ վկայականներ տալու համար գանձվող պետական տուրքերը 2026 թվականի հունվարի 1-ից ուղղվում են  ՀՀ պետական բյուջե /հաշիվ՝ /900005003711/։ Հարկ է նշել, որ 2026 թվականի ապրիլի 7-ի դրությամբ ՀՀ պետական բյուջե քաղաքացիական կացության ակտերի գրանցման հետ կապված մուտքագրվել է 153,575․0 հազ․ դրամ պետական տուրք։ 
«Քաղաքացիական կացության ակտերի գրանցման մասին» օրենքում լրացումներ և փոփոխություններ կատարելու մասին» 2025 թվականի դեկտեմբերի 17-ի թիվ ՀՕ-517-Ն օրենքով կատարված փոփոխությունների արդյունքում 2026 թվականի հունվարի 1-ից Քաղաքացիական կացության ակտերի գրանցման գործակալության (այսուհետ՝ ՔԿԱԳ) սպասարկման համայնքային կենտրոնները ներառվել են Արդարադատության նախարարության կազմում, և ՀՀ վարչապետի 2026 թվականի հունվարի 29-ի N 71-Ա որոշմամբ թվով 69 (վաթսունինը) հաստիքային միավոր հատկացվել է Արդարադատության նախարարությանը։
«Տեղական ինքնակառավարման մասին» 2025 թվականի դեկտեմբերի 17-ի թիվ ՀՕ-518-Ն օրենքով կատարված փոփոխությունների համաձայն 2026 թվականի հունվարի 1-ից ՔԿԱԳ սպասարկման կենտրոններին վերապահված գործառույթներն իրականացնող համայնքային ծառայողները շարունակել են պաշտոնավարել մինչև արդարադատության նախարարության քաղաքացիական ծառայության պաշտոնների անվանացանկի և քաղաքացիական ծառայության նոր պաշտոնների անձնագրերի հաստատումը: Վերջիններիս պահպանման ծախսերը 2026 թվականի առաջին եռամսյակում իրականացվել են ՀՀ պետական բյուեջի «1052․Քաղաքացիական կացության ակտերի գրանցում» ծրագրի գծով նախատեսված գումարներից։ Նշված ծրագրի գծով նախատեսված գումարների հաշվին նախատեսվում է ապահովել նաև աշխատողների մարտ ամսվա աշխատավարձի և վերջնահաշվարկների համար անհրաժեշտ գումարի փոխհատուցումը։
 Արդարադատության նախարարության քաղաքացիական ծառայության պաշտոնների անվանացանկի և քաղաքացիական ծառայության նոր պաշտոնների անձնագրերի հաստատումից հետո առաջացած քաղաքացիական ծառայության նոր պաշտոններում արդարադատության նախարարի հրամանով, սահմանված սպասարկման կենտրոններում գործող հաստիքային միավորներին համապատասխան, համայնքային ծառայողների հետ 2026 թվականի ապրիլ ամսից կնքվում են ժամկետային աշխատանքային պայմանագրեր՝ մինչև տվյալ պաշտոնի համար անցկացվող մրցույթի արդյունքով նշանակում կատարելը:
Վերոգրյալով պայմանավորված, Կառավարության որոշման նախագծով նախատեսվում է 2026 թվականի բյուջետային եկամուտները և ծախսերն ավելացնել 288,224.2 հազ․ դրամով։ 
[bookmark: _GoBack]Արդարադատության նախարարության ՔԿԱԳ գործակալության 69 լրացուցիչ հաստիքային միավորի համար լրացուցիչ գումար նախատեսվում է ՀՀ պետական բյուջեի «1057․Արդարադատության ոլորտում քաղաքականության  մշակում, ծրագրերի համակարգում, խորհրդատվության և մոնիտորինգի իրականացում» ծրագրի գծով։ Ներկայացված հաշվարկների համաձայն աշխատանքի վարձատրության գծով անհրաժեշտ է  211,866.2 հազ․ դրամ։ Սպասարկման կենտրոնների էներգետիկ, կոմունալ և կապի ծառայությունների գծով նախատեսվել 10,184.2 հազ. դրամ (վերոնշյալ գնման առարկաների մասով ֆինանսական միջոցների հատկացումը նախատեսված է ԱՆ գործող պայմանագրի շրջանակում)  և 5,949.4 հազ. դրամ նախատեսվել է գրասենյակային նյութերի ձեռքբերման նպատակով։
ՔԿԱԳ գործակալության 69 հաստիքային միավորի, ինչպես նաև ՀՀ վարչապետի  2025 թվականի դեկտեմբերի 30-ի N 1230-Ա որոշմամբ սահմանված լրացուցիչ հաստիքային միավորիների համար անհրաժեշտ համակարգչային տեխնիկա և գրասենյակային գույք ձեռքբերելու նպատակով նախատեսվել է 51,882.0 հազ. դրամ։
Կառավարության որոշման նախագծով լրացուցիչ 8,342.4 հազ. դրամ նախատեսվել է  «Հայփոստ» ՓԲԸ կողմից «հիբրիդ փոստ» ծառայությունների մատուցման նպատակով։ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 60․5-րդ հոդվածի 3-րդ մասի համաձայն՝ «Գործակալությունն իր նախաձեռնությամբ կամ դիմումի հիման վրա կարող է հարուցել վարույթ իրական շահառուների հայտարարագրման՝ սույն օրենքով նախատեսված պահանջների պահպանումն ստուգելու նպատակով, իսկ խախտում հայտնաբերելու դեպքում՝ կիրառել օրենքով սահմանված վարչական պատասխանատվության միջոցներ»։ «Վարչական իրավախախտումների վերաբերյալ օրենսգրքի 37-րդ հոդվածի համաձայն՝ Վարչական տույժը կարող է նշանակվել իրավախախտումը կատարվելու օրվանից ոչ ուշ, քան երկու ամսվա ընթացքում։ Հաշվի առնելով այն հանգամանքը, որ պետական ռեգիստրն իրավաբանական անձանց իրական շահառուների բացահայտման կանոնների խախտման դեպքում պատասխանատվության միջոցներ կիրառող իրավասու մարմինն է, սույն թվականի մարտի 3-ից էլեկտրոնային համակարգով հարուցվել են վարչական իրավախախտման վարույթներ․ վարույթի հարուցման որոշումը և կից գրությունը «հիբրիդ փոստ» ծառայության միջոցով ուղարկվել են հասցեատերերին։ Հարկ է նշել, որ այս պահին գործող օրենսդրությամբ ՎԻՎ օրենսգրքի շրջանակներում վարույթի մասնակցին պատշաճ ծանուցումը ենթադրում է գրության կամ որոշման հանձնում փոստային առաքումով՝ հետադարձ ծանուցմամբ։ Նշվածից ելնելով՝ սույն թվականի մարտի 3-ից հարուցված բոլոր վարչական վարույթներով նյութերն ուղարկվել են նշված սկզբունքով:
Կարևոր է նաև ընդգծել, որ Եվրոպայի խորհրդի ՄԱՆԻՎԱԼ հանձնախմբի կողմից իրականացվող փողերի լվացման և ահաբեկչության ֆինանսավորման (ՓԼ/ԱՖ) դեմ պայքարի ոլորտում գնահատման շրջանակներում փորձագետների կողմից բարձրացվող հարցադրումներում ներառված է նաև իրական շահառուների բացահայտման կանոնների խախտումների դեպքերով վարչական վարույթների հարուցման մասին տեղեկատվության ներկայացումը, ուստի վարչական վարույթներ չհարուցելը կամ հարուցված վարույթների փոքր քանակի արձանագրումը խիստ բացասաբար կարող է ազդել գնահատման արդյունքների վրա: Արդյունքում ընկերության «հիբրիդ փոստ» ծառայության մատուցման համար «Հայփոստ» ՓԲ ընկերության կողմից ներկայացվել է ծառայությունների մատուցման ակտ, որի համաձայն՝ մարտ ամսվա ընթացքում մատուցված ծառայությունների արժեքը կազմել է 8,342,376 դրամ։ 
 2․ Կարգավորման նպատակը, ակնկալվող արդյունքները
Հայաստանի Հանրապետության կառավարության որոշման նախագծի ընդունմամբ կապահովվի Արդարադատության նախարարության ՔԿԱԳ գործակալության լրացուցիչ հաստիքային միավորների պահպանման հետ կապված ծախսերի գումարի հատկացումը և ՔԿԱԳ սպասարկման կենտրոններին վերապահված գործառույթների պատշաճ իրականացումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման 2026 թվականի պետական բյուջեի եկամուտները և ծախսերը կավելանան  288,224.2  հազ․ դրամով:

5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը բխում է Ազգային ժողովի 2021 թվականի օգոստոսի 26-ի «Հայաստանի Հանրապետության Կառավարության ծրագրին հավանություն տալու մասին» թիվ ԱԺՈ-002-Ն որոշմամբ հաստատված՝ Կառավարության 2021-2026թթ. ծրագրից, մասնավորապես՝ Ծրագրի 6.2-րդ բաժնով կառավարությունը ստանձնել է պետության կողմից հանրությանը մատուցվող ծառայությունների որակի արմատապես բարեփոխման հանձնառություն: 

